
e whakamarama mo te haka
H Ko ténei haka he whakamauharatanga ki te riri whenua i waenganui i Te Whakatdhea me te

Karauna i te 23 o Pouttiterangi 1865. Ko te ingoa o te pakanga nei ko Te Tarata. Hai ténei marama
kua eke ki te kotahi rau e rima tekau tau mai i tenei pakanga. Ka korerotia te patunga i te mihinare a Te
Wakana i te 2 o Pouttiterangi i te tau kotahi mano e waru rau e ono tekau ma rima (1865). Na Kereopa
o Ngati Rangiwewehi i patu a Te Wakana. [ haramai a Te Kereopa i raro i te Paimarire (Hauhau) ki
Opotiki. Ko ta Te Paimarire kaupapa i tae atu ai ko te kauhau i te whakapono hou a Te Ua Hauméne o
Taranaki. Ko nga apotoro i tukuna atu e Te Ua Hauméne ko Patara Rakataura me Te Kereopa, hoi and
ko te kauhau i te rongopai ta Te Ua Hauméne i whakahau ai. Hoi and he take ta Te Kereopa, ta te mea i
kohurutia tana wahine me ana tamahine tokorua ki te whare karakia i Rangiaowhia ki roto o Tainui. Nara
i pau a Ngati Apakura ki te mate ki roto i te ahi, i tahuna te whare karakia e nga hoia me te iwi o Ngati
Apakura ki roto. A i patua and tana tamahine hoki ki te pakanga i Hairini. Koiara ta Kereopa he ranaki
i te mate o tana whanau i pau i te ahi nukarau a te Karauna. Na t€nei patunga i a Te Wakana i riro ai te
250,000 eka o Te Whakatohea. I teénei ra tonu o Te Matatini i ténei tau 2015 kua eke ki te kotahi rau e
rima tekau (150) tau o te parekuranui o Te Whakatohea mo te patunga i te tangata kotahi na t&tahi atu ko
Te Kereopa o Ngati Rangiwewehi. Ko te kohuru i a Te Whakatohea me ana tamariki, ana mokopuna, ko
te tawharona i nga tane, i nga wahine, ko te ekeeke kino te rarahu i nga wahine me nga tamariki kotiro,
tane hoki. Mutu ana te rarahu ko te kohuru i a ratou ki te pii, ki te mata o te peneti ko te tahu ranei. Ko
te urupatu and téra ko te tahu i nga pa, i nga whare tipuna, i nga mara, i ngd mira mahi paura, i nga
kaipuke tauhokohoko ki Tamaki, ki Poihakena, ki Ingarangi. Ko te parekura nui ténei o Te Whakatohea,
ko te kohuru i to matou katoa, to matou ao, to6 matou wairua, to matou hinengaro, to matou tinana o Te
Whakatohea mo te mate kotahi a te tangata kotahi. Ahakoa he mihingare, he ptrahorua hoki he kawe o
korero nona ki a Kawana Kerei mo nga nekeneke a Te Whakatohea ki te tautoko i1 a Kingi Tawhiao me
nga pakanga whenua i Rangiriri, i Orakau i te tau kotahi mano e waru rau e ono tekau ma wha (1864). Ki
te pakanga o Te Tarata, 14 nga Maori i mate i t€nei pakanga me nga hoia pakeha, nga maemanerau 26. E
500 nga manemanerau i roto i te ope taua a Kuini Wikitdoria. I tenei pakanga na Hira Te Popo te rangatira
o Ngati Ira, hapii o Te Whakatohea i herehangaia nga tikouka me ona rau ki nga pou o te tiwatawata.
Nara i pupuhi nga piirepo nga ki te pa o Te Tarata i hinga nga tiwatawata me te tii and. Koira te mahi
a te tikouka he rakau mama kaore i whati pénei i te manuka me nga rakau mard ehara ko tana he tiaki i
te tiwatawata ka tiiohu ka tii and me te maka and i nga kariri o te plirepd ki nga hoia a te Karauna. Ana
na te tikouka i ahei a Te Whakatohea me ona haumi te rere whakauta ki te tuawhenua. I huihui ratou ki
tetahi pa and ki Kohipawa kihai i tareka e te Karauna.

Nga Kupu

Téna 1 Whakatohea! Au Au
Tohetohe

Whakatohea ki runga
Whakatohea ki raro

Taku toherauariki

Taku toherauariki
Tohetohe

Au au au

Te Tarata Ho!

te kotihibihe

Ehara i te t1 ¢ wana ake

Ehara i te tT e wana ake'

Kaore te mokemoke te tiiohu noa nei
I te po roa e, i te pd makariri e?

Aug taukuri e

Ka eke taku wai ki taku kaki

Horo! Horo! Ha!?

Tahi mano waru rau ono tekau ma rima te tau
Pokokohua e koe!

Kuini Wikitoria!

Haruru tapuwae o manemanerau

ki roto Kiorekino e¢* i ahaha

Urupatu?

Muruwhenua

Aku papa tipu

i Otiitaopuku ki Pakihikura

Te ara 0 Whanaungakore kai tangata®

ahaha

Na te ptrepo! Hu!

Na te purepo! E ha!

Hthi ana mai te Haka a Te Kahika’ hutia ana kaka
Whakapohane!

Te Hanatere!

Tekau ma waru nga taotiitanga

I a te Kahika ki te pd uriuri i a Hinenuitepd
Kokiri! Péneti! Kokiri! Pénett!
Pokokohua! He taua! He taua! He taua!
He aha kai taku kaki e mau mai ana

he karu kikorangi he karu kikorangi
chara e na Te Wakana e

I koromitia, e taku tipuna

E Te Kereopa Kaiwhatu®

Whati manomano ki roto te kaki

Te taea te tataki Ho!°

Hai utu! Hai utu!

I puta mai te korero

mo nga mahi tikino

I runga o Waikato ko Rangiaohia'® Ho!

Nau mai haere mai te tira haurangi

o Tama-mai-ki-whenua

He poupourangi te taru nana i homai ki te riri
Na te ringa i paepae!!

Kokiri! Hirepo'? hii! Hirepo

Hinga ana Waitangi'
Hinga ana Te Houhi'*
Piihia he piirepo

Ara mai he tiwatawata
Piihia he piirepo

Ara mai he tiwatawata

Ta tonu mai a Te Tarata HG!
Ehara i te t1 ¢ wana ake
Ehara i te t1 ¢ wana ake
Tarara tarara Tararatatata's
Horo! Horo! Hi!

Te Tarata! HoO!

He whakamarama md nga kupu

1.

2.
3.

10.

11.

12.
13.

14.

15.

He whakatauki ténei e whakaatu ana 1 te kaha o te tikouka, ahakoa turakina ki raro ka ti mai ano.
Ahakoa tapahia ki raro ka tipu ano.

Kai te whakaatu ténei i te taenga o te riri whenua ki Te Whakatohea.

Ko te whakaatu ténei mai i te wa i patua a Te Wakana i tukuna e Kawana Kerei ana manemanerau
ki te whakaeke ki runga i Te Whakatohea me te patu and i a Te Whakatohea kia mate mate rawa. |
tukuna mai e ia te 500 rau hoia me nga manuao me nga purepd hai whakaorota i a Te Whakatohea.
Kiorekino: He whenua o Te Whakatohea 1 whakaekea e Te Karauna.

Urupatu: Ko te weranga i te whenua ténei, ko nga whare, nga mara, nga kaipuke nga mea katoa
hai patu i te kaha o Te Whakatohea. Na ténei i whakattiwhera i te tatau ki te mahi raupatu ki te
whakatutuki i ta Kawana Kerei tikanga ake ko te whanako whenua ahakoa te harakore.

Ko Pakihikura: Koia ra te waha o nga awa e rua ko Waioweka me te Otara kai reira € noho ana a
Whanaungakore te taniwha kaore he uri. Nara ko Otiitaopuku he pa o Te Whakatohea i whakekea
and ra. Ana i whakaritea Te Karauna ki a Whanaungakore he patupatu i a Te Whakatohea kia
mate. Ko te whakarite and i a Te Whakatohea kia rite and hoki ia ki a Whanaungakore me mate
ururoa.

Te Kahika: He tipuna tenei koia te ika i te ati. Koia te tuatahi i kohurutia e Te Karauna. Ana i mau
te Hanatere (Huntress) koira tetahi o nga waka i kawea nga maemanerau ki Opotiki ki te ranaki
i te mate o Te Wakana. Nara kua timu te tai i mau a Te Hunatere ki runga kirikiri. Nara i haka a
Te Kahika ki rahaki me te whakapohane ki nga manemanerau ana i piihia ia tekau ma waru nga
taima. Ana i ora and a Te Kahika mo t&tahi wa.

Te Kereopa: Koia te tangata i patua a Te Wakana nana i hatepe tana kaki me te hari te Gipoko o
Te Wakana ki roto i tana wharekarakia a Hato Tipene me te inu i tana toto me te kai i ona whatu.
Nara i tapaina ia ki te ingoa ko Kaiwhatu.

He whakataukl ténei na Te Whakatohea e whakaatu i te pai ki a Te Whakatohea ki te kaitangata i
ngara o mua.

Kei te korero ténei mo te take i tae a Te Kereopa ki a Te Whakatohea ki te patu i a Te Wakana mo
te patunga i tana wahine me ana tamariki ki roto i te wharekarakia i Rangiaohia (Rangiaowhia).
Kai te korero mo te haramai wairangi o nga manemanerau hoia ki te whakatutuki i te mahi utu mo
nga mate. Tama-mai-ki-whenua ko te taua i haramai i te nukuroa o te whenua o te ao ki te patuia
Te Whakatohea. Ko tona rite ki nga poupourangi, nara ngd manu moana ka wairangi i te kite i te
tere ika e rere ana, ka ruku, ka patu, ka kai. Nara péra ta te manemanerau ki a Te Whakatohea.
He kupu mo te piirepd na Te Whakatohea.

Waitangi: He pa ténei i whakaekea e te Karauna, ana i rere a Te Whakatdohea me nga iwi ki Te
Houhi.

Te Houhi: He pa ténei i whakaekea e te Karauna, ana i rere a Te Whakatohea me nga haumi ki Te
Tarata.

Ko ténei korero ko te reo o te taramu a nga hoia o Te Karauna tana ope taua, he manemanerau.

